
Atseginez parte hartzen dut Jesus Mari Larrazabal Antia irakasleari egin-
dako omenaldian, bere lanen hautaketa bibliografikoa aurkeztuz. Jesus Ma-
riren unibertsitate arloko lanaren testigantza izanik ere, orain dela hiru ha-
markada baino gehiago Zorroagan, UPV/EHUko Filosofia eta Hezkuntza 
Zientzien lehendabiziko fakultatean, irakasle moduan ezagutu genuenok, ba-
dakigu bibliografian aurkezten den jardun akademikoa baino zerbait gehiago 
izan dela. Beti izan da —eta izango da— egiazko irakaslea eta Euskal Herriko 
unibertsitate publikoaren defendatzaile nekaezina. Bere ikasleei sekula ahaz-
tuko ez ditugun gauzak helarazi zizkigun: ezagutza grina eta gure ingurua az-
tertzeko gaitasun kritikoa; zalantza ezagutza ororen oinarrian presente beti. 
Eta zer esanik ez bere hitzaren indarraz, hizlari eta polemista handia izaki, 
bere arrazoiak gogoz defendatzen zituen bitartean, elkarrizketaren tentsioa-
ren ondorioz ikusmuga berriak irekitzeko esperantza izaten baitzuen. Ez dut 
ahaztu nahi gure Unibertsitate-Bibliotekaren lagun eta defendatzailea izan 
dela, zeregin akademikoan giltzarritzat hartu izan baitu beti. Horregatik guz-
tiagatik Jesus Mari, nire esker ona adierazi nahi dizut, irakasle, lankide eta la-
gun izan zaitudalako. Milesker zugandik jaso dugun guztiarengatik.

